
ANUNTXI

NoranIZA

Eraikizan 1aldeko kidea

«Hizkuntzaren erabilera sexista
baztertzea da gure helburua»

Ipar Euskal Herriko Emazteek Diote eta
emazte abertzaleak biltzen dituen Erai-
kizan elkarteek, hitzen erabilpen sexista
baztertzeko kanpaina bat jarri dute

martxan.

Amaia Mundifano

Anuntxi Arana Eraikizan tal-
deko kidea da eta berak eman digu
hizkuntza sexistaren harira antola-
tu duten kanpainaren inguruko in-
formazioa. Bide horretatik, hitzen
erabiferaren aldaketarako, jendar-
tearen borondatea ezinbestekoa
dela adierazi digu.

Zer dira Emazteek Diote eta
Eraikizan elkarteak?

Emazte feministen taldeak ga-
ra. Emazteek Diote, gehiago ez ba-
da behintzat, duela 15 urte inguru
sortu zen eta Hazparne inguruko
emazteak biltzen ditu. Eraikizan
elkartea, berriz, martxoan jaio zen
eta bertan emazte abertzaleak bil-
tzen gara, euskaldunak gehienak.
Gure lana, oro har, talde feminista
guztien kasuan bezala, emazteon
eskubideak errespetatuak izan dai-
tezen lan egitea da, ukatuak zaiz-
kigunak berreskura-tzen saiatuz.

Hizkuntza sexistaren bazter-
ketarako kanpaina bat jarri du-
zue martxan. Zertan datza hori?

Sexismoaren gaia biziki zabala
den dudarik ez dago, baina guk al-
derdi txiki bat lantzeko erabakia
hartu dugu. lzan efe, gure ustez,
hizkuntza egoera sozial baten on-
dorioa da eta honek badu eraginik
norberaren eta, oro har, jendartea-

ren pentsamenduan. Beraz, hiz-
kuntzak duen garrantziaz jabetu-
rik, hizkuntza sexistari alternatiba
bat eman beharra zegoela erabaki
genuen cta kanpaina hau martxan
Jjartzeari ekin genion.

Zertan datza kanpaina?

Gure proposamena —zenbait
adibide jarriko dut—
hitz batzuen era-

bilera bultzatuz joatea da. «Giza»
hitzari, esaterako, pertsona errate-
ko erabiltzen denari, sexista deri-
tzogu. Hori dela eta, «giza» edo
«gizon» erabili ordez, «jende» edo
«pertsona» erabiltzea proposatzen
dugu, neutroagoak baitira. «Gizar-
te» ordez, «jendarte» eta, «anaita-
sun» ordez, «haurridetasun» edo
«senidetasun». Hauek adibide ba-
tzuk baino ez dira, baina gure as-
moa eta nahia zein den ikusteko
adibide argiak direla pentsatzen
dut.

Hizkuntzak pentsamenduan
eragina duela esan duzu. Zer da
honekin adierazi nahi duzuena?

Hizkuntzak mezu bat bide-
ra-tzen du, zalan-
tzarik ez. Es-

Airzindagriak

listek hitzak bere hi

rekin zerikusirik ez duela esaten
zuten, hau da, zeinu linguistikoa
arbitrarioa defa. Gure ustez, ordea,
hori ez da arras egia. [zan ere, hitz
batek esanahi bat hartzen duenean
eta beste esanahi bat eman nahi
zaionean, aurreko zentzua kutsatu-
ta gelditzen da nahitaez. Ondorioz,
zeinua berez arbitrarioa bada, sin-
boloa ez da guztiz arbitrarioa iza-
ten, Sinboloen gaiari dagokionez,
Alardearekin gertatzen dena har
dezakegu adibide. Emazte batek
fusila eskuetan izatea sinbolo bat
da eta hori gizonezko eta matxista
askok ez dute onartzen. Beraz, hiz-
kuntzak pentsamenduan eragina
du, jakina, eta hitz egitean zein
hitz erabiltzen den ohartzeak bere
zentzua eta garrantzia duela argi

dugu.

Nola ganzatuko duzue lana
aurrerantzean?

Komunikabide, elkarte eta bes-
te hainbat gunetara jo dugu gure
asmoaren berri emateko. Gure
nahia jendeak gure proposamena-

ren berri izatea eta horren ingu-
ruan hausnartzea da eta, ados
egonez gero, hi-tzen erabilera
sexista baztertu dezaten anima-
1zea. Hizkuntzari dagokionez,
egia da inertzia asko daudela
eta zaila dela egun batetik bes-
tera aldatzea, aldaketa ematea
kostako dela argi dugularik.
Bestalde, jendartearen konpro-
misoa eta borondatea czinbeste-
koak dira hizkuntzan halako alda-
ketak ematcko. Gainera, aldaketa
emateko arazoa linguistikoa ez de-
la konturatu beharra dugu, boron-
datezkoa baizik. Beraz, aurreran-
tzean ere gure lana jendartea
sentikortuz joan dadin lan egitea
izango da.

Zirtoka

Txillardegi

Jaigiroa

San Pedro, San Martzial, Xan-
talen, San Fermin, Santa Orosia,
San eta Santa bazter guztictan
Garbi dago: «saindutu» egin nahi
izan da festa. Batere saindua ez
zelako, hain zuzen.

Solstizioaz ahaztu, eta antzina-
teko eguzki sakratuarekiko ospa-
keta arkaikoen zantzu nabarme-
nak, «kristautu» nahi izan dira.
Horretarako jaiak errotik erauztea
arriskugarri izanik, ginarregabetu
egin dizkigute, otxandu, erabat
mozorrotu.

Euskaldun gutxi jabetzen bide
da operazio maltzur honetaz.

Baina are gutxiago kontura-
tzen bide gara herrigintzarcn alor
«politikoan» burute den mozorro-
keta alienatzaile orokorraz.

Kasu askotan, gure herriaren
inbasoreen kontrako ekintza mi-
resgarritan sortu baitziren jaiak.

Zer egin du aginteak? Eliza gi-
dari hartuz, bide bera. Eta ospake-
tak mozorrotu, folkloretu, mami-
gabetu, eta espantu inoxo bihurtu
ditu.

Adierazleari eutsi dio, beraz:
jazkerak, tiro-hotsak, ezpatak
(egurrezkoak enkas!), nik dakita.
Baina funtsa, adierazkizuna, erro-
tik aldatuz.

Eta jukutriak bere fruitua
eman du: jaiak mantsotu egin dira,
«despolitizatu», «domestikatu».
Histori lapurreta hori behar-beha-
mezkoa dute Estatu zanpatzaileek,
Jakina.

Horregatixek guk, zentzua gal-
du ez badugu, eta «nazio-eraikun-
tza» betean barrena abiaturik,
omen, jaien desmozorroketa light
horri ekin behar diogu. Hemen,
eta han, eta bazter guztietan.

Jaigiro eder honetan, eta kon-
daira apur bat irakurtzeko beta du-
gularik, guk ikasi egin behar dugu.
Etsaiak asmatu dituen ipuinetatik
harat iristeko.

